Татарстан Республикасы Питрәч муниципаль районы                                       Богородск авылының аерым фәннәрне тирәнтен өйрәнүле гомуми белем бирү мәктәбе

“ЯШЕЛЧӘЛӘР”

ИКЕНЧЕ СЫЙНЫФНЫҢ РУС ТӨРКЕМЕНДӘ СӨЙЛӘМ ҮСТЕРҮ ДӘРЕСЕ

Укытучы:  Раушания Хисам кызы Әхмәтҗанова

Максат:  тема буенча яңа сүзләр өйрәнүне дәвам итү, аларны дөрес әйтү һәм хәтердә калдыру өстендә эшләү;

өйрәнелгән яшелчә исемнәрен дөрес итеп әйтү һәм бу атамаларны кулланып бәйләнешле сөйләмгә чыгуга ирешү;

яшелчәләрнең файдасы турында әңгәмә кору.

Җиһазлар: дәреслек, дәфтәр-сүзлекләр, төрле яшелчәләр, яшелчә рәсемнәре төшерелгән рәсем-карточкалар, “Яшелчә бакчасында” - картинасы
Дәрес барышы

I. Оештыру

- исәнләшү;

- укучыларны барлау, кәефләре белән кызыксыну;

- число, һава торышы турында сөйләшү.
II. Актуальлштерү

Укучыларга яшелчә рәсемнәре төшерелгән карточкалар таратыла.

· Укучылар, әйтегез әле, сезгә таратылган карточкаләрда сез нәрсәләр күрәсез?

· Кишер, кәбестә, помидор, чөгендер, кыяр, суган, шалкан.

· Ә аларны бер генә сүз белән ничек атарга була?

· Яшелчәләр.

· Димәк, без бүгенге дәрестә сезнең белән нәрсәләр турында сөйләшербез?

· Яшелчәләр турында сөйләшербез. 

III.  Яңа дәрес материалы
· Әйе, укучылар, бүгенге дәресебезнең темасы – “Яшелчәләр”(тактага языла). Сезнең өйдә яшелчәләр бармы? Сез аларны кайдан аласыз?

· Бар. Бакчадан алабыз.

· Дөрес, балалар, без аларны бакчада үстерәбез.  “Яшелчә бакчасында” картинасы эленә. Бу нәрсә?

· Бу бакча.

· Бакчада нәрсәләр үсә?     Һәр укучы рәсем буенча берәр җөмлә төзеп әйтә.
· Бакчада кыярлар үсә.

· Бакчада суганнар үсә.   Һәм башкалар...
· Яхшы, балалар. Әгәр бакчасы булмаса, кешеләр яшелчәләрне кайдан алалар?

· Кибеттән. Базардан.

· Менә сез кибеткә яки базарга  килдегез. Керәсез дә аласызмы? Ничек сөйләшерсез?

· Юк, акча бирәбез. Матур  сөйләшәбез.

· Менә мин хәзер укытучы апа түгел, ә бер апа. Мин базарда. Ике укучы бер-бер артлы базарга килеп өстәл өстендәге яшелчәләрне “сатучы ападан” сатып алалар. “Исәнмесез. Кыяр(бәрәңге) бармы? Күпме тора? Бирегез әле. Бик зур рәхмәт.” Җөмләләре белән кара-каршы сөйләшү оештырыла.
· Апа нишли? Балалар нишли?

· Продаёт. Покупают.

· Ә нигә татарча әйтмисез? Бу сүзләрнең татарчасын белмисез. (Тактага сата, сатып ала сүзләре тәрҗемәләре белән язып куела. Дәреслекнең 45- битендәге “Базарда” тексты өстендә эшләү. Укучыларга текстны үзләренә укып чыгарга кушыла. Таныш булмаган сүзләрне укучылар үзләре тактага чыгып язалар(бай, күп, кавын). Яңа сүзләрне дөрес әйтү, хәтердә калдыру өстендә эшлибез. Тестны укытучы укый, укучылар бер-бер артлы укыйлар. Җөмләләрне тәрҗемә итәбез). Берничә укучы өстәл янына чыга. Берсе “сатучы”, берничәсе- “сатып алучы”.  Калган укучыларга сораулар бирелә.
· Денис нишли? (Сата).

· Ярослав нишли? (Сатып ала). Һ. б.     

Укучыларга текст буенча сораулар бирелә?
· Света әнисе белән кая бара? (Базарга)

· Бер апа нәрсә сата? (Кызыл помидор сата)

· Абый нәрсә сата? (Карбыз сата)

· Әнисе нәрсә сатып ала? (Кавын сатып ала)

· Көз көне базар нинди? (Базар бай)      
Кыска гына җөмләләр белән текстны сөйләп карыйбыз. 

 Көз көне базар бай. Света базарга бара. Бер апа кызыл помидор сата. Абый карбыз сата. Әнисе кавын сатып ала. 

Укучылар, яшелчәләрнең безгә нинди файдасы бар? (Без аларны ашыйбыз, суган, сарымсак авырганда файдалы һ.б.)
IV. Йомгаклау. Билгеләр кую.
Ребята, чему научились вы на этом уроке? (Вест себя в магазине, на рынке, красиво говорить, узнали пользу овощей, новые слова)
    V. Өй әше

1).  Яңа сүзләрне өйрәнергә.

2). Текст буенча сорауларга җавап бирергә. (Текстның кыскача эчтәлеген сөйләргә өйрәнергә)

